Fundastjóri.  Góðir félagar
 Í stjórn Fuglahundadeildar  starfsárið 2011 til 2012 sátu eftirfarandi aðilar Egill Bergmann, Jón Ásgeir Einarsson, Hulda Jónsdóttir, Vilhjálmur Ólafsson og Arna Ólafsdóttir. 

Starfsárið var með hefðbundnum hætti, skipulagðar æfingagöngur, veiðipróf, opin hús, fyrirlestrar, sýningaþjálfanir og þáttaka á sýningum á vegum félagsins.  Helsta tekjulind deildarinnar er af sýningarþjálfunum í samstarfi við við Schnauzerdeild.  Deildin mætti standa sig betur í að auglýsa sýningarþjálfunina en fyrir síðustu sýningu var nokkuð góð þáttaka með tilheyrandi tekjum.   Misjöfn þátttaka hefur verið  í æfingagöngur deildarinnar en slæmt veðurfar og lítið af Rjúpu hefur sett sitt mark á æfingarnar og útskýrir kannski þátttökuna að einhverju leyti.  Síðastliðið vor og fyrripart sumars voru skipulagðar æfingar fyrir alhliða prófið og var Albert Steingrímsson með æfingar fyrir sporaþátt prófsins.  
Samningurinn við Dýrheima var endurnýjaður til þriggja ára en Dýrheimar hefur verið helsti styrktaraðili deildarinnar undanfarin.

Skipað var í tvær nefndir í samstarfi við Írsk setter og Vorstehdeild  um siðareglur fyrir veiðipróf og endurskoðun veiðiprófsreglna.  Litlar fregnir er af siðareglunefndinni en veiðiprófsnefndin birti drög að nýjum veiðiprófsreglum í byrjun desember.  Veiðiprófsnefndin var ekki samála um útfærslu á einu atriði í reglunum og dróst nokkuð að koma á kynningarfundi um reglurnar.  Að kynningarfundi loknum er nefndin komin með nokkuð skýra mynd af vilja fundarmann um fyrirhugaðar breytingar og nokkur atriði til að vinna eftir. Nefndin hefur ekki fundað eftir kynningarfundinn.
Félagar okkar í Vorstehdeild  óskuðu eftir að fá að samnýta  gagnagrunn FHD  og var það auðvitað samþykkt.

Verkefnaskrá stjórnar FHD starfsárið 2011- 2012.

1. Skipa í fastanefndir deildarinnar

2. Skipa í tvær aukanefndir endurskoðun veiðiprófsreglna og endurskoðun siðareglna.

3. Klára skráningu í gagnagrunn

4. Halda utan um alhliðapróf sumarsins  

5. Halda opin hús og fræðslufundi og efla starfsemi deildarinnar.

6. Auka samvinnu við aðrar deildir innan grúppunar.

Opið hús / göngur

Opin hús hafa verið haldin ásamt skipulögðum æfingagöngum og hefur þátttaka farið eftir veðri.  Afar dræm skráning var í prófstjóranámskeiðið sem boðið var uppá og þurfti að fella það niður.

Gagnagrunnur
Gagnagrunnurinn er komin í mjög gott ástand og má nú nálgast upplýsingar til ársins 1997.  Eitthvað af prófum vantar þó enn í grunnin og eru ýmsar ástæður fyrir því.
Veiðipróf

7 veiðipróf voru haldin á vegum deildarinnar þar af eitt alhliðapróf í samvinnu við Vorstehdeild.  21 hundur voru skráðir í alhliðaprófið sem var tveggja daga og stóðust 9 þeirra sæki hlutann.
Haldin voru sex veiðihundapróf og voru 128 hundar skráðir og fengu 34 einkunn eða sæti.  Hægt er að sjá niðurstöður prófanna í gagnagrunni FHD.

Sýningar 

Meðlimir deildarinnar hafa verið duglegir að mæta á sýningar á vegum félagsins og hafa hundarnir verið að fá mjög góða dóma. FHD þarf að útvega ákveðin fjölda að starfsfólki á sýningarnar og hefur gengið mjög erfiðlega að manna þær stöður. 

Þorrablót

Að venju var haldið var þorrablót á vegum deildarinnar og var það mjög vel sótt og skemmtu konur og menn sér ágætlega á þeirri góðu skemmtun.

Ljósmyndasamkeppni

Deildin stóð fyrir ljósmyndasamkeppni á nýliðnu starfsári og bárust nokkra mjög góðar myndir,  sem hægt er að skoða á heimasíðu deildarinnar. Verðlaunin í keppninni voru vegleg. 

Stigahæstu hundar

Að venju eru veittar viðurkenningar fyrir stigahæstu hunda veiðiprófanna  innan Fuglahundadeildar og yfir árið í heild. Stigahæsti hundur í unghundaflokki árið 2011 er Vatnsenda Kara eigandi Ásgeir Heiðar.  Stigahæsti hundur í opnum flokki er Hrímþoku Sally Vanity eigandi Henning Aðalmundsson.  Karaflan sem er gjöf frá Danska ensksetterklúbbinum hlýtur Elding í eigu Þorsteins Friðrikssonar fyrir bestan árangur í samanlögðu hjá Enskum setum.
Stjórn Fuglahundadeildar óskar eigendum hundana til hamingju með árangurinn.

Þeir sem tóku að sér prófstjórn þetta árið voru þeir:
Þorsteinn Friðriksson
Sigþór Bragason
Kristinn Ingi Valsson
Haukur Reynisson
Egill Bergmann
Henning Þór Aðalmundarson
Sigurður Ben. Björnsson
Fuglahunda deild þakkar prófstjórum fyrir vel unnin störf.  
Einnig þakkar deildin þeim sem haldið hafa utan um og aðstoðað við opnu húsin, æfingagöngunnar og sýningaþjálfunina.   Að lokum þakkar deildin þeim Jóni Ásgeiri, Pétri Alan og Þorsteini fyrir vel unnin störf en þeir hafa haft umsjón með heimasíðu og gagnagrunn deildarinnar.
Öll starfsemi Fuglahundadeildar er unnin í sjálfboðavinnu og hefur fjöldinn allur af fórnfúsu fólki lagt hönd á plóginn.  Án þeirra gæti deildin ekki starfað og þökkum við öllum þeim sem aðstoðuðu á nýliðnu starfsári

Að lokum þakka ég meðstjórnendum mínum sem og öðrum fyrir samstarfið á árinu.
